
নেজাম ডাকাইতের পালা
৩৪৩




পিডা[১] বেচনীর পুত বড় ভাগ্যবান।

হালুয়ানীর ঘর হৈল পীর ফকিরর থান[২]॥৪৮



একদিন হালুয়ানী ঘরের ভিতরে।

গরু চরানিয়া বুলি ডাকে বারেবারে॥

নেজাম হাজির হৈলে তাহার কাছে কয়।

মুজুরি যে কত লৈবা বলহে নির্চয়[৩]॥৫২

নেজাম বলিল —“মাগো টাকা নাহি চাই।

দুনিয়া দারীতে[৪] আমার কন আশা নাই॥

দিল-দরিয়ার মাঝে আছে থোরা[৫] পানি।

সাইগরের[৬] লাগি আমার কাঁদিছে পরাণি॥৫৬

এক খয়রাত[৭] মাগো দাও যে আমারে।

বড় পীর সাহেব আসে তোমার দুয়ারে॥

বড়পীর সাহেব হন গুণীর পরধান[৮]

তাহান[৯] জোনাবে[১০] মোর শতেক ছেলাম॥৬০

তান[১১] কাছে আমি কির্ গুণ গেয়ান[১২] চাই।

তুমি যদি কির্পা[১৩] কর তানে আমি পাই॥”



শুনি নেজামের কথা হালুয়ানী কয়।

কার বেটা[১৪] কেবা তুমি দেয় পরিচয়॥৬৪

নেজাম কহিল—“আমি নেজাম ডাকাইত।

দিগড়ে জঙ্গলে মানুষ কাইটি[১৫] দিন রাইত[১৬]॥







	↑ পিডা=পিঠা।

	↑ থান=স্থান।

	↑ নির্চয়=নিশ্চয়।

	↑ দুনিয়াদারীতে=সংসারের কাজে।

	↑ থোরা=অল্প।

	↑ সাইগরের=সাগরের।

	↑ খয়রাত=ভিক্ষা।

	↑ পর্ধান=প্রধান।

	↑ তাহান=তাঁহার।

	↑ জোনাবে=চরণে।

	↑ তান=তাঁহার।

	↑ গেয়ান=জ্ঞান।

	↑ কির্পা=কৃপা।

	↑ বেটা=পুত্ত্র।

	↑ কাইটি=কাটিয়াছি।

	↑ রাইত=রাত্রিতে।











[image: ]

[image: ]

'https://bn.wikisource.org/w/index.php?title=পাতা:পুর্ব্ববঙ্গ_গীতিকা_(দ্বিতীয়_খণ্ড_দ্বিতীয়_সংখ্যা)_-_দীনেশচন্দ্র_সেন.pdf/৪৬১&oldid=1753135' থেকে আনীত


					বিষয়শ্রেণী: 	মুদ্রণ সংশোধন করা হয়েছে




				

			
			
		

		
			

		 এই পাতা শেষ সম্পাদিত হয়েছে ১৭:২০টার সময়, ২৬ মে ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

